
Əsas məqsəd Azərbaycanı müasir, 
daha da inkişaf etmiş ölkəyə çevirməkdir

Dövlət başçısı tərəfindən mövcud 
situasiyaya uyğun olaraq idarəetmə 
sistemində islahatların aparılması, bu 
istiqamətdə mühüm qərarlar qəbul 
edilməsi respublikamıza “dünyada ən 
islahatçı” ölkə imici qazandırmaqla 
yanaşı, həmçinin davamlı iqtisadi inki-
şafı təmin edib. 

Prezident İlham Əliyev bu 
günlərdə Real televiziyasına verdiyi 
geniş müsahibədə bu barədə daha 

ətraflı danışdı. Qeyd etdi ki, 2019-
cu ildən bizim islahatlarımızın yeni 
mərhələsi başlayır: “Bu da təbiidir. 
Çünki ötən il keçirilmiş prezident 
seçkilərində Azərbaycan xalqı mənə 
bir daha böyük etimad göstərib və 
mən bu seçkilərə islahatlar gündəliyi 
ilə getmişəm”. Dövlət başçısı keçən 
ilin ikinci yarısından başlayaraq, isla-
hatların dəqiqləşdirilməsi, müəyyən 
edilməsi və ardıcıllığı haqqında çox 

geniş işlər aparıldığını diqqətə çatdır-
dı və bu ilin əvvəlindən yeni islahatla-
ra start verildiyini bildirdi. 

Prezident qeyd etdi ki, 2019-
cu ildən başlayan islahatların 
əsas hədəfi Azərbaycanı müasir, 
inkişaf edən ölkəyə çevirmək, 

mövcud nöqsanları aradan qaldır-
maq, vətəndaşları narahat edən 
problemləri tamamilə gündəlikdən 
çıxarmaq, insanların rifahını yaxşılaş-
dırmaq və daha güclü, qüdrətli dövlət 
qurmaqdır.

Bu istiqamətdə məqsədyönlü, 
hərtərəfli siyasət aparıldığını qeyd 
edən möhtərəm Prezidentimiz 
həm beynəlxalq mövqelərimizin 
möhkəmləndirilməsi, həm də regional 
əməkdaşlıq təşəbbüsləri ilə çıxış etdi-
yimizi bir daha diqqətə çatdırdı. 

Qeyd edək ki, son illərdə 
Azərbaycan dövləti tərəfindən çox 
əhəmiyyətli, zəruri layihələrə imza atı-
lıb. Ölkə rəhbərinin müsahibəsindən 
də aydın olur ki, Azərbaycan daim 
inkişaf yolundadır. İstər idarəetmədə, 
istərsə də iqtisadi sahədə aparılan 
islahatlar insan kapitalının, insan 
amilinin daha da inkişaf etdirilməsinə, 
daha əlverişli şəraitin yaradılmasına 
istiqamətləndirilib. 

Jalə ƏLİYEVA,  
Milli Məclisin deputatı, filologiya 

elmləri doktoru, professor

Prezident İlham Əliyev tərəfindən həyata keçirilən 
dövlət siyasəti Azərbaycanın uğurlarını getdikcə artırır, 
dövlətçiliyin möhkəmləndirilməsində, ölkədə idarəetmənin 
çevikliyinin təmin edilməsində böyük rol oynayır. Həmin 
siyasətin nəticəsidir ki, bu gün ölkəmiz təkcə bölgədə 
deyil, dünya miqyasında da tanınır. Təsadüfi deyil ki, 
dünyanın inkişaf etmiş dövlətləri bu gün Azərbaycanla 
strateji müttəfiq olmağa çalışırlar. Ölkəmizin təkcə qonşu 
dövlətlərlə deyil, məsafəcə uzaq dövlətlərlə qarşılıqlı 
əməkdaşlığı, strateji tərəfdaşlığı xarici siyasətimizin 
uğurlarıdır. Bütün bunlar həyata keçirilən məqsədyönlü, 
düşünülmüş daxili və xarici siyasətin bariz nümunəsidir.

�� Azərbaycan dövlətinin son 15 ildəki inkişafı, aparılan islahatlar, 
reallaşdırılan dövlət proqramları və özəl sektorun yüksək səviyyədə 
dəstəklənməsi bütün bölgələrimizin tərəqqisinə zəmin yaradıb. Həmin 
tərəqqini sürətləndirən əsas amillərdən biri də Prezident İlham Əliyevin 
müntəzəm olaraq ölkənin müxtəlif bölgələrinə səfərlər etməsidir. Dövlət 
başçımızın fevralın 13 - də Beyləqan səfəri də bu baxımdan xüsusi əhəmiyyət 
kəsb edir. 

Bölgələrin inkişafı ilə bağlı danışarkən 
söz açılmalı ilk məsələlərdən biri də həm 
respublika əhəmiyyətli, həm də daxili yolla-
rın müasir standartlara cavab verən şəkildə 
tamamilə yenidən qurulmasıdır. Dövlət 
başçımız yanvarın 29-da Heydər Əliyev 
Mərkəzində “Azərbaycan Respublikası regi-
onlarının 2014-2018-ci illərdə sosial-iqtisadi 
inkişafı Dövlət Proqramı”nın icrasının dördün-
cü ilinin yekunlarına həsr olunan konfransda-
kı nitqində demişdir ki, hazırda kənd yolları-
nın tikintisi geniş vüsət alıb: “Biz görürük ki, 
harada yeni yol çəkilir, o bölgədə canlanma 
daha da sürətlə gedir, kənd təsərrüfatı isteh-
salı artır. Nəyə görə? Çünki bazarlara rahat 
çıxış olur. Beləliklə, yol infrastrukturu, sadəcə 
olaraq, sosial layihə deyil. Son 14 il ərzində 
12 min 300 kilometr yol çəkilmişdir. Bu il bu 
rəqəm təqribən 15 min kilometrə çatacaq. 
Son 14 il ərzində 443 körpü tikilmişdir”.

Cənab Prezidentin Beyləqan səfəri 
çərçivəsində də ölkənin avtomobil yolla-
rından birinin -- tamamilə yenidən qurul-
muş Mingəçevir – Stansiya, Mingəçevir – 

Bəhrəmtəpə -- Beyləqan avtomobil yolunun 
açılış mərasimi keçirildi. Dövlət başçısına 
məlumat verildi ki, bu yol 26 min nəfər 
əhalinin yaşadığı 7 yaşayış məntəqəsini 
birləşdirir. Mingəçevir-Stansiya. Mingəçevir-
Bəhrəmtəpə-Beyləqan avtomobil yolunun 
tikintisinə dövlət büdcəsinin investisiya 
xərclərindən 14,6 milyon manat ayrılıb. 
Uzunluğu 20,5 kilometr olan yolun hərəkət 
hissəsinin eni 6-14 metrdir. 

Maraqlıdır ki, dövlət başçımız Beyləqan 
Olimpiya İdman Kompleksinin istifadəyə 
verilməsi mərasimindəki çıxışında da yol 
məsələsinə xüsusi toxundu: “Bu gün biz yeni 
yolun açılışını qeyd etdik. Gələcəkdə bu 
istiqamətdə işlər aparılacaq ki, kənd yolla-
rının təmiri, bərpası, tikintisi daha da geniş 
vüsət alsın. Bu günə qədər bir neçə layihə 
icra edilmişdir. Bunlar daha da geniş miqyas-
da icra edilməlidir”. 

Bilavasitə Mil torpağına, Beyləqan rayo-
nuna gəlincə isə dövlət başçımız xatırlatdı 
ki, 2016-cı ildə Beyləqan şəhərinin içməli su 
problemi öz həllini tapdı: “Yəni, rayonun in-
kişafı ilə bağlı ardıcıl siyasət aparılır. Əlbəttə 
ki, sosial infrastruktur da burada çox böyük 
əhəmiyyət daşıyır. Bilirsiniz ki, Beyləqanda 
140 çarpayılıq rayon mərkəzi xəstəxanası, bir 
çox məktəblər tikilmişdir. İndi mənə dedilər ki, 
Dünyamalılar kəndində yerləşən məktəb uy-
ğunlaşdırılmış binadadır. O məktəbin tikintisi 
ilə bağlı göstəriş veriləcək. Gözəl Olimpiya 
Kompleksi yaradılıb, digər sosial obyektlər, 
Gənclər Mərkəzi fəaliyyət göstərir. Yəni, bir 
sözlə, rayonun inkişafı kompleks xarakter 
daşıyır və əminəm ki, Beyləqan rayonu bun-
dan sonra da yüksək nəticələr göstərəcək və 
vətəndaşlar burada qurub-yaradacaq, ümumi 
işimizə töhfə verəcəklər”.

Bütün bunlar o deməkdir ki, ölkədə 
həyata keçirilən islahatlar Mil düzünə yeni 
inkişaf, tərəqqi, rövnəq verir. Bu isə dövlət 
başçımızın regionların inkişafına ayırdığı 
diqqət və qayğının nəticəsidir. 

Tofiq BAKIXANOV,  
Xalq artisti, professor

İslahatlar və dinamik inkişaf  
Mil düzünə yeni rövnəq verir

Azərbaycanda sosial siyasət 
daim diqqət mərkəzindədir

�� Prezident İlham 
Əliyevin son günlər əmək 
pensiyalarının sığorta 
hissəsinin indeksləşdirilməsi, 
minimum aylıq əməkhaqqının 
artırılması haqqında müvafiq 
sərəncamlar imzalaması bunun 
bariz ifadəsidir

Ölkəmizdə əhalinin, xüsusən də 
onun aztəminatlı təbəqəsinin alıcılıq 
qabiliyyətinin artırılması, müxtəlif 
sosial ödənişlərin, o cümlədən 
əmək haqlarının, pensiyaların, 
müavinətlərin və təqaüdlərin 
artırılması məsələsinə mühüm 
önəm verilir. Prezident İlham Əliyev 
bununla bağlı deyib: “Sosial siyasət 
həmişə prioritet olub və olacaq. 
Bütün atılan addımlar bir daha 
onu göstərir ki, Azərbaycan sosial 
dövlətdir. Siyasətimizin mərkəzində 
Azərbaycan vətəndaşı dayanır. 
Azərbaycan vətəndaşının maraqları 
bizim üçün hər şeydən üstündür. 

Azərbaycanda iqtisadi islahatların 
həyata keçirilməsi insanların daha 
da yaxşı yaşamaları məqsədi 
daşıyır”.

Dövlət başçısı mühüm sosial 
proqramların icrasını, əhalinin 
aztəminatlı hissəsinin sosial 
müdafiəsinin təmin edilməsini dövlət 
qarşısında strateji vəzifələrdən biri 
kimi müəyyən edib. Bu istiqamətdə 
son 15 ildə mühüm tədbirlər həyata 

keçirilib, əmək haqları 7 dəfə, 
minimum əmək haqları 6,5 dəfə 
artırılıb.

Prezident İlham Əliyev minimum 
aylıq əməkhaqqının artırılması 
və “Minimum aylıq əməkhaqqının 
artırılması haqqında” Azərbaycan 
Respublikası Prezidentinin 2017-ci 
il 25 dekabr tarixli sərəncamında 
dəyişiklik edilməsi barədə imzaladığı 
8 fevral 2019-cu il tarixli sərəncam 
da respublikamızda əhalinin rifah 
səviyyəsinin yaxşılaşdırılması 
istiqamətində atılan növbəti mühüm 
addımdır.

Minimum əməkhaqqının artımı 
birbaşa olaraq 600 minədək 
vətəndaşı əhatə edəcək. Onlardan 
dövlət sektorunda işləyən 450 min 
nəfərin əməkhaqqında 30 faiz, özəl 
sektorda işləyən 150 min nəfərin 
əməkhaqqında isə 25 faiz artım 
özünü göstərəcək. 

Minimum əməkhaqqının 
artırılması ilə bağlı dövlət 
büdcəsindən illik 400 milyon manat, 

2019-cu il üzrə isə (10 ay ərzində) 
335 milyon manata qədər əlavə 
vəsait yönəldiləcək. Bu mühüm 
sosial əhəmiyyətli tədbir, eyni 
zamanda, əmək münasibətlərinin 
leqallaşdırılması istiqamətində 
sağlamlaşdırıcı təsir göstərəcək.

Minimum əməkhaqqının 
artımı əmək münasibətlərinin 
leqallaşdırılması istiqamətində 
sağlamlaşdırıcı təsir göstərəcək. 
Eyni zamanda, nəzərə alınmalıdır ki, 
Əmək Məcəlləsinə əsasən, müxtəlif 
amillərə görə işçilərin əməkhaqqı 
məbləğinin hər hansı şəkildə 
azaldılması və onlara dövlətin 
müəyyən etdiyi minimum əməkhaqqı 
miqdarından az əməkhaqqı verilməsi 
qadağan edilir.

Prezident İlham Əliyevin “Biz 
həm sosial məsələlərin həlli, həm də 
iqtisadi inkişaf ilə bağlı siyasətimizi 
gələn illərdə də davam etdirəcəyik” – 
deməsi bundan sonra da ölkəmizdə 
əhalinin sosial müdafiəsinin 
gücləndirilməsinin, bütün sosial 
proqramların uğurla davam 
etdirilməsinin prioritet istiqamətlər 
olacağına əsas verir.

Vəkil HÜSEYNOV,  
Azərbaycan Dövlət İqtisad 

Universitetinin (UNEC) 
professoru

rəğbət və məhəbbət bəsləyir

– Mən möhtərəm Prezidentin 
Beyləqana səfərini televiziyadan böyük 
maraqla izlədim. Özüm üçün bir daha 
yəqin etdiyim həqiqət budur ki, Azərbaycan 
xalqı dövlətimizin başçısına böyük rəğbət 
və məhəbbət bəsləyir. 

Bu gün dünyadakı bütün dövlət və 
hökumət rəhbərləri arzulayırlar ki, öz xal-
qının inam və etimadını qazana bilsinlər. 
Mən təsəvvür etmirəm ki, bütün dünyada 
hansısa dövlət başçısı öz xalqının sonsuz 
sevgisini Prezident İlham Əliyev qədər qa-

zana bilmiş olsun. Bu, böyük xoşbəxtlikdir.
Azərbaycan xalqı həqiqətən xoşbəxtdir. 

Ona görə ki, ulu öndər Heydər Əliyevin 
xalqımızın parlaq gələcəyinə xidmət edən 
müdrik siyasəti hazırda möhtərəm Pre-
zidentimiz İlham Əliyev tərəfindən böyük 
uğurla davam etdirilir. Azərbaycan xalqı bu 
siyasi kursu tam dəstəkləyir.  

Söhbəti qələmə aldı:   
M.HACIXANLI,  

“Xalq qəzeti”  

Azərbaycan Prezidenti  
İlham Əliyev Beyləqan 
rayonunda səfərdə olub, burada 
bir sıra mühüm obyektlərin 
açılışında iştirak edib. 
Əlamətdar haldır ki, Beyləqanda 
möhtərəm Prezidentin 
sakinlərlə çox səmimi görüşü 
və söhbətləri olub. Bu barədə 
Azərbaycan Tibb Universitetinin 
professoru Anar Ağayev söhbət 
zamanı dedi:

Beyləqanlılar Prezidentin rayona 
qayğısını yüksək dəyərləndirirlər

�� Azərbaycan Prezidenti İlham Əliyevin bölgələrə 
səfəri həmişə ciddi yeniliklərlə yadda qalır. Bu səfərlərdə ölkə 
rəhbəri son illər aparılan abadlıq-quruculuq işlərinə böyük 
diqqət yetirir, bölgələrdə görülən işlərlə yerindəcə tanış olur, 
rayon rəhbərlərinə növbəti tapşırıq və tövsiyələrini verir. Bu 
baxımdan dövlət başçısının Beyləqan rayonuna səfəri də 
böyük önəm daşıyır. Ölkə rəhbərinin Beyləqana səfəri ilə bağlı 
rayon sakinlərinin təəssüratlarında da Prezidentin bölgələrin 
hərtərəfli inkişafına göstərdiyi diqqət və qayğı minnətdarlıqla 
vurğulanır.

Beyləqan Tarix-Diyarşünaslıq 
Muzeyinin direktoru Mehriban 
İsgəndərova: 

– Bu gün regionlarımızın 
günbəgün inkişaf etməsi ölkəmizdə 
uğurla həyata keçirilən davamlı 
sosial-iqtisadi inkişaf strategiyasının 
mühüm tərkib hissəsidir. Cənab Pre-
zidentin rayonumuza səfəri və əsaslı 
təmirdən sonra Tarix-Diyarşünaslıq 
Muzeyinin, Beyləqan Olimpiya İdman 
Kompleksinin və rayonda yenidən qu-

rulan “Beyləqan-1” yarımstansiyası-
nın açılışında iştirak etməsi hər kəsdə 
böyük sevinc və məmnunluq doğur-
du. Regionların sosial-iqtisadi inkişafı 
sahəsində qəbul edilən və uğurla 
həyata keçirilən dövlət proqramların-
da, habelə, regionların sosial-iqtisadi 
inkişafına dair əlavə tədbirlərlə bağlı 
Prezident İlham Əliyevin imzaladı-
ğı sərəncamlarda nəzərdə tutulan 
vəzifələrin icrası ölkədə qeyri-neft 
sektorunun davamlı inkişafına, rayon 

və şəhərlərdə kommunal xidmətlərin 
və sosial infrastruktur təminatının 
keyfiyyətinin yüksəldilməsinə təkan 
verir.

Rayon ağsaqqallar şurasının 
sədri Ələmşad Məmmədquliyev: 

– Möhtərəm Prezidentimizin 
rayonumuza səfəri hər birimizdə 
yüksək əhval-ruhiyyə doğurur. 
Beyləqanlılar hər zaman dövlət 
başçısının siyasi kursunu 
dəstəkləyirlər. Onun apardığı daxili 
və xarici siyasət sayəsində tezliklə 
torpaqlarımızın işğaldan azad 
ediləcəyinə inanırıq. Möhtərəm 
Prezidentimizin son illər bölgələrə 
səfərləri müntəzəm xarakter 
almışdır. Prezident İlham Əliyev 
Beyləqana altıncı dəfədir ki, səfər 
edir. Bu səfərlərin hər biri rayonumuz 
üçün əlamətdar hadisələrlə yadda 
qalmışdır. Ölkə başçısının səfəri 

zamanı bir sıra sosial obyektlərin 
açılışı oldu. Bütün bunlar rayonumuza 
göstərilən diqqət və qayğının bariz 
nümunəsidir.

Nahidə Ağayeva, rayon sakini: 
– Son illər ölkəmiz sürətlə 

inkişaf edir, həyat dəyişir, şəhər, 
kəndlər yeniləşir. Dövlət başçısının 
Beyləqana səfəri də bu baxımdan 
yaddaqalan oldu. Cənab Prezident 
səfər çərçivəsində sir sıra sosial 
obyektlərin açılış mərasimində iştirak 
etdi. Bundan başqa, ölkə başçısının 
rayon sakinləri ilə səmimi söhbəti 
bizim üçün unudulmaz anlar yaşat-
dı. Beyləqanlılar Prezident İlham 
Əliyevin yürütdüyü kursu daim 
dəstəkləyir, onun daxili və xarici 
siyasətini ürəkdən bəyənirlər.

Sahib Nəsibov, rayon sakini: 
– Mən ölkə başçısının rayonu-

muza səfərindən çox razı qaldım. 
Prezident İlham Əliyevin Beyləqan 
Olimpiya İdman Kompleksinin və 
digər sosial obyektlərin açılışını 
etməsi bizi çox sevindirdi. İdman 
kompleksinin açılışı rayonun idman 
ictimaiyyəti tərəfindən böyük razılıq-
la qarşılandı. Biz hər birimiz bütün 
görülən işlərə görə ölkə başçısına öz 
minnətdarlığımızı bildiririk.

Babək Hacıyev, rayon sakini: 
– Bu gün bölgələrimizin sürətlə 

inkişaf etməsi ölkəmizdə uğurla 
həyata keçirilən inkişaf strategiyası-
nın mühüm tərkib hissəsidir. Bütün 
bunlar isə dövlət başçımızın həyata 
keçirdiyi uğurlu siyasət sayəsində 
mümkün olmuşdur. Biz beyləqanlılar 
da bu gün öz həyatımızda bunun 
şahidi oluruq. Belə ki, Prezident İlham 
Əliyevin rayonumuza səfəri və görülən 
işlərlə yerindəcə tanış olması bizi çox 
məmnun etdi. Ölkə başçısının rayon-
da yerləşən “N” saylı hərbi hissədə 
yaradılmış şəraitlə tanış olması 
düşmənin təmas xəttinə yaxın bölgədə 
məskunlaşmış beyləqanlılarda 
ərazilərimizin etibarlı müdafiəsi  ilə 
bağlı əminliyi bir daha artırdı. 

Ziyəddin SULTANOV,  
“Xalq qəzeti”

Əhalinin güzəranının yaxşılaşması 
istiqamətində növbəti addım 

�� Bu günlərdə Azərbaycan 
Prezidenti İlham Əliyev ölkə 
əhalisinin rifahının yaxşılaşdırılması 
istiqamətində növbəti humanist 
addımını atdı, ölkəmizdə minimum 
əmək haqqının məbləği 50 manat, 
yəni 38,4 faiz artırılaraq 2019-cu 
il martın 1-dən 130 manatdan 180 
manata qaldırıldı. Dövlət başçımızın 
bu sərəncamı ilə ölkəmizdə 
minimum əmək haqqının yaşayış 
minimumuna çatdırılması təmin 
edildi.

Təbii ki, artımın birdən-birə 50 manat 
həcmində olması əhali tərəfindən böyük 
sevinclə qarşılandı. Artıq bəzi mənbələrin he-
sablamalarına görə, Prezidentin sərəncamı ilə 
minimum əmək haqqının 180 manat olması ən 
azı 600 min nəfərə şamil olunacaq. Bu isə 600 
min ailənin sevinci, güzəranının yaxşılaşması 
deməkdir. 

Dövlət başçımız bu addımı ilə həm 
də Azərbaycan büdcəsinin sosialyönümlü 
olduğunu bir daha sübut etdi. Azərbaycanın 
dövlət büdcəsinin mühüm hissəsinin sosial 
xərclər üçün nəzərdə tutulması ölkəmizdə 
vətəndaşların sosial müdafiəsinə, onların 
rifah halının yaxşılaşmasına daim diqqət 

yetirilməsinin bariz göstəricisidir. 
Maraqlı məqamlardan biri də budur ki, ha-

zırda dünyada qlobal sosial-iqtisadi problemlər 
davam etsə də, Azərbaycan Prezidenti 
ölkəmizdə sosial xərclərin azaldılmasına imkan 
vermir. Bu gün Azərbaycanda heç bir sosial 
layihə dayandırılmayıb. Azərbaycan Prezidenti 
bu günlərdə zəlzələnin baş verdiyi ərazilərə 
də baş çəkdi, insanlara dövlət tərəfindən hər 
cür kömək göstəriləcəyini bəyan etdi. Bu faktın 
özü də İlham Əliyevin həmişə xalqın yanında 
olduğunu bir daha təsdiq etdi. 

Üzeyir ŞƏFİYEV,  
sosiologiya üzrə fəlsəfə doktoru

